
Projekti “Vota e të rinjve bën ndryshimin” ka për qëllim të infor-
mojë dhe edukojë të rinjtë (mosha 17-25 vjeç, duke i kushtuar 
rëndësi të vecantë votuesve të herës së parë) mbi:  rëndësinë 
dhe procedurat e votimit, procesin zgjedhor dhe demokracinë, 
duke i pajisur ata me njohuritë dhe aftësitë e nevojshme për të 
marrë pjesë në mënyrë efektive në procesin zgjedhor. Ky projekt 
gjithashtu kërkon të ndërgjegjësojë dhe të ndryshojë sjelljet mbi 
pjesëmarrjen rinore në zgjedhje, vendimmarrje dhe funksionimin 
e demokracisë, nëpërmjet realizimit të një fushate sensibilizuese 
në Vlorë nga vetë të rinjtë.

Publikimi i ketij materiali eshte 
mbeshtetur financiarisht nga 
Programi i Granteve te Vogla i 
Komisionit per Demokraci i Am-
basades se Shteteve te Bashkuara 
te Amerikes ne Tirane. Mendimet 
dhe opinionet e shprehura ne 
kete material nuk paraqesin do-
mosdoshmerisht ato te Departa-
mentit te Shtetit.

Vetjake -

E barabartë-

E lirë-

E fshehtë-

Vota është akt juridik individual. E drejta e votës 
është një ndër të drejtat themelore që gëzon çdo in-
divid mbi moshën 18 vjeç, por dhe një detyrim për 
të gjithë shtetasit shqiptarë.

Votuesi duhet të votojë individualisht. Askush nuk 
mund të votojë në emër të një personi tjetër dhe 
vota nuk mund të transferohet.

Cdo individ ka të drejtë të votojë vetëm një herë dhe 
vota e tij është e barabartë me votën e çdo personi 
tjetër.

Votuesi është plotësisht i vullnetshëm në përzgjed-
hjen e forcës politike që do ta përfaqësojë në or-
ganet drejtuese të vendit.

Parimi i votës së fshehtë konsiston në anonimatin e 
votuesit, i cili e mbron këtë të fundit nga diskrimini-
mi me bazë bindjet politike dhe i siguron atij hapë-
sirën e nevojshme për të shprehur lirshëm bindjet e 
tij politike.

Ç’është vota juaj?

Vota është:

Unë do të votoj, po ti?

Përse duhet të votosh?
 Vota jote është zëri yt. Je ti ai që vendos!

 Pjesëmarrja në votime është tregues i qytetarisë dhe i an-
gazhimit qytetar dhe përmirëson demokracinë.

 Votimi është forma përmes së cilës kontrolloni dhe 
kërkoni llogari tek ata që qeverisin. 

 Pjesëmarrja në votime është një detyrim moral i secilit 
prej nesh ndaj komunitetit ku jetojmë.

 Votimi është mjet “presioni” që mund të përdoret kur 
sheh se të drejtat dhe interesat e tua po keqpërdoren.

 Vota jote është e barabartë me votën e mësuesit, prindit, 
këngëtarit apo sportistit tënd të preferuar.

 Nëse nuk voton, nuk ke të drejtë të ankohesh!

VOTO



KRITERET PËR PËRFSHIRJEN E NJË PER-
SONI NË LISTËN E ZGJEDHËSVE JANË:

  Të ketë shtetësinë shqiptare;

 Të ketë mbushur moshën 18 vjeç, 
qoftë edhe  në datën e zgjedhjeve; 

  Të mos jetë shpallur me vendim gjy-
qësor të  formës së prerë si i pazoti për 
të vepruar;

  Të jetë i regjistruar në Regjistrin 
Kombëtar të Gjendjes Civile  

  Të ketë vendbanimin e regjistruar 
në   territorin e një prej zonave të qen-
drave të votimit;

  Të regjistrohet zgjedhës në listën e 
vetëm një qendre votimi.

TË VERIFIKOJË EMRIN E TIJ NË LISTAT E 
VOTUESVE

 Të njohë qendrën ku ai dhe anëtarët e 
familjes së tij votojnë

 Të angazhohet e të ndihmojë në pro-
cesin e rregjistrimit

 Të njihet me procedurat e votimit

 Të ndjekë veprimtaritë e partive poli-
tike gjatë fushatës zgjedhore.

 Të informohet nga disa burime të 
ndryshme informacioni.  

 Të diskutojë me anëtarët e tjerë të 
komunitetit, alternativat e ndryshme të 
partive politike.  

 Të marrë pjesë në takimet që zhvillo-
jnë kandidatët në komunitetin e tij dhe 
të kërkojë llogari ndaj tyre. 

Cili ka të 
drejtën të jetë një 
votues?

Çfarë duhet të dijë 
një votues?



Nëse nuk e dini ku votoni, ju mund të kërkoni në adresën e mëposhtme:
http://95.107.129.71/ListatDPGJC/listat/Informacione.html

Për të evituar rastet e homonimisë (njerëz të tjerë që mund 
të kenë emër e mbiemër të njëjtë), këshillohet kërkimi pasi të 
keni mbushur kuadrët me emër, mbiemër, atësi e ditëlindje.

Pasi keni gjetur QV ku votoni, kërkoni emrin tuaj ne Listën e 
shpallur pranë QV.

Lista që përdoret nga KQV-ja në procesin e votimit përmban 
emrin, mbiemrin, datëlindjen dhe numrin personal të identi-
fikimit.

Lista e zgjedhësve hartohet për çdo qendër votimi dhe 
përmban të gjithë zgjedhësit që kanë vendbanimin e regjis-
truar në Regjistrin Kombëtar të Gjendjes Civile në atë qendër 
votimi. Përfshirja e zgjedhësit në listë bëhet mbi bazën e 
kodit të vendbanimit. Zgjedhësit në listë renditen sipas ren-
dit alfabetik të mbiemrit. 

Në rast se emri juaj nuk gjendet në listën e shpallur në QV, 
veproni kështu: 

drejtojuni KZAZ që mbulon qendrën tuaj të votimit. Në qyte-
tin e Vlorës janë 6 KZAZ që mbulojnë territorin e Rrethit  
Vlorë. Adresa e tyre është:

KZAZ 81 Shkolla “Halim Xhelo“,  KZAZ 82 Shkolla “Ali Demi“, KZAZ 
83 Pallati i Sportit, KZAZ 84 Shkolla Industriale, KZAZ 85 Shkolla 
Industriale, KZAZ 86 Shkolla “Avni Rustemi“.

Si të gjeni Qendrën 
tuaj të  Votimit?

Verifikoni emrin tuaj në 
listën e shpallur në QV         

Nëse emri juaj nuk 
është në Listë

Orari kur mund të votoni

Dokumentacioni i nevo-
jshëm që duhet të 
paraqitet për të votuar:

Qendrat e votimit hapen në orën 7:00 dhe mbyllen në 
orën 19:00.

Askush nuk mund të votojë pas orës së mbylljes së qen-
drave të votimit, me përjashtim të zgjedhësve që presin 
për të votuar në kohën e mbylljes.

Që të votoni më 23 Qershor 2013 ju duhet të keni me 
vete një nga këto dokumenta zyrtarë identifikues:

 Kartë Identiteti 

 Pasaportë për jashtë shtetit 

KUJDES! Kur të shkoni për të votuar mos harroni të keni 
me vete një nga këto dokumenta!

Mënyra e votimit

Brenda Qendrës së Votimit kryeni këto veprime: 

 Adresohuni te kryetari i KQV-së. Thoni emrin tuaj dhe paraq-
isni një nga dokumentet zyrtare identifikuese.

 Drejtohuni anëtarit të caktuar të Komisionit të QV-së, i cili ju 
kontrollon në të dy duart nëse keni votuar apo jo më parë në 
ditën e zgjedhjeve.

 Drejtohuni përsëri te Kryetari apo zv/Kryetari, i cili gjen em-
rin tuaj në listën e zgjedhësve. 

 Nënshkruani në anë të emrit tuaj në listën e zgjedhësve. 

 Juve do t’ju jepet fleta e votimit. Kontrolloni fletën e votimit 
që të ketë vulën e KQV-s ë dhe vulën e Kryetarit të KQV-së. Nëse 
nuk e ka, jepjani komisionit për t’i vendosur ato, në mënyrë që 
fleta juaj e votimit të jetë e vlefshme.

 Një anëtar i Komisionit do të shënojë dorën e majtë me bojë 
të dukshme me shikim të lirë dhe që nuk hiqet për jo më pak se 
24 orë, me qëllim shmangien e votimit më shumë se një herë.

Kujdes! Nëse nuk pranoni të shënoni doren me bojë, ju nuk do 
të lejoheni të votoni dhe identiteti juaj do të mbahet shënim 
në Librin e Protokollit të Mbledhjeve të KQV-së.

 Shikoni edhe njëherë posterin informativ të vendosur bren-
da QV-së, para se të hyni në dhomën e fshehtësisë. 

 Pasi merrni fletën e votimit, hyni i vetëm në dhomën e 
fshehtë dhe në fletën votimit shënoni në krah të emrit të sub-
jektit zgjedhor apo partisë pjesëtare të një koalicioni shenjën 
“x” ose “+” apo një shenjë tjetër që tregon qartë zgjedhjen e 
bërë.

 Pasi bëni shënimin në fletën e votimit, palosni fletën e votim-
it dy herë, duke lënë në pjesën e dukshme vulat. 

 Pasi dilni nga dhoma 
e fshehtë, hidhni fletën 
e votimit në kutinë për-
katëse të votimit dhe 
largohuni nga qendra e 
votimit.

KUJDES! 
 Çdo zgjedhës ka të drejtë të votojë vetëm një herë 

gjatë ditës së votimit. 

 Ju duhet të votoni në fletë votimi të vulosura me dy 
vula në vendin e përcaktuar në pjesën e pasme të tyre. 

 Ndalohet votimi në emër të familjes apo personave të 
tjerë. 

 Mos bëni shënime të tepërta në fletën e votimit. 

 Ruani fshehtësinë e votimit. Vota është informacion 
personal. 

 Respektoni rregullin në qendrat e votimit dhe jashtë 
tyre. 

 Në rast se, për shkak të aftësive të kufizuara fizike ju 
nuk mund të votoni, kërkoni ndihmë pranë komisionit të 
Qendres suaj të Votimit. Komisioni i Qendrës së Votimit 
do t’ju japë informacionin dhe ndihmën e nevojshme 
për të votuar. 

 Lejoni të votojnë më parë personat me aftësi të kufi-
zuara, të moshuarit. 

 Respektoni radhën. 



Pallati i  Kulturës “Labëria”, Kati I përballë hyrjes së Portit Detar, Vlorë, Shqipëri

Telefon /  Fax : +355 33 203064

 E-mail:      vlorayouthcenter@gmail.com 

Webpage: http://www.vlorayouthcenter.org

